
Alum tumiyung malengkung

Kucem surem tanpa sunar manguwung

…………………………………

Lan….

Sajroning aku cengklungen nganti-anti

Nora lali daksisihi santi pepuji

Ndedel mandhuwur marak Hyang Manon

Nyuwun supaya kita bisa sapatemon

…………………………………………

Ing telengé pangangen-angen

Banget nggonku kapang kangen

Kepéngin wruh wujudmu kang sanyata

Dhuh kekasihku

Kamardikan Bumi Nusantara






NOVÈL JAWA MODHÈRN PASCAKAMARDIKAN (1945-1965)

Ing Puspa Rinoncé kang kapungkur wis diandharaké babagan sastra Jawa jaman Jepang. Ing andharan iki para sutresna bisa nyimak kaananing novèl Jawa modhèrn sawisé kamardikan. Kapriyé mungguh nasibé sastra Jawa sawisé kamardikan taun 1945? Sadurungé taun 1945 Balé Pustaka (Balai Pustaka) minangka penerbit novèl kang pengpengan. Balé Pustaka malah kena diarani minangka raja penerbit novèl Jawa modhern prakarmardikan. Anané sesanggan abot mbélani kamardikaning bangsa saka pokalé Walanda anggoné kepéngin njajah Indonesia manèh njalari pamaréntah durung bisa mbabar novèl Jawa, nganti taun 1952. Para maos mesthi émut anané agresi militer Belanda ing antarané taun 1945 tumekané 1950. Lagi ing taun 1952 Balé Pustaka bisa mlabar novèl manèh. Ing wektu iku (kepara) wiwit 1950) akèh penerbit kang nyithak novèl Jawa kang diarani novèl panglipur wuyung. Para pangarang novèl panglipur wuyung kang kondhang ana sawatara, kayata Any Asmara lan Widi Widayat.


Nitik saka penerbit novèl Jawa modhèrn mau kena kapilah dadi loro, yaiku (a) novèl Balé Pustaka, kang sok sinebut novèl

